
Efni: Frumvarp til laga um réttindagæslu fyrir fatlað fólk, 728. mál, stjömarírumvarp.
Stjóm Læknafélags íslands (LÍ) þakkar fyrir að hafa borist til umsagnar frumvarp til laga um 
réttindagæslu fyrir fatlað fólk, 728. mál á 139. löggjafarþingi, sbr. tölvubréf nefhdasviðs 
Alþingis dags. 15. apríl sl.
f athugasemdum með frumvarpinu kemur fram að það er liður í lagastarfl í þágu fatlaðra. Við 
gerð þess var tekið mið af 12. gr. samnings Sameinuðu þjóðanna um réttindi fatlaðs fólks, 
sem Island undirritaði í mars 2007. í þeirri undirritun fólst yfirlýsing um vilja íslenskra 
stjómvalda til að fullgilda samninginn og innleiða meginxeglur hans í íslensk lög. Frumvarp 
þetta mun mikilvægur þáttux í því ferli.
Samkvæmt frumvarpinu skal réttindagæsla fyrir fatlað fólk vera þríþætt, réttindavakt 
ráðuneytis, trúnaðarmenn fatlaðs fólks og persónulegir talsmenn fatlaðs fólks.
LÍ vill koma á framfæri eftirfarandi ábendingum -vegna þessa lagafrumvarps:
1. í greinargerð með frumvarpinu kemur fram að það flallar um réttindagæslu fyrir fatlað 

fölk sem er lögráða, þ.e. sem hefor ekki verið svipt fjánæði sínu eða sjálfræði. í 
athugasemdum við 7. gr. frumvarpsins kemur þó fram að þeir einstaklingar sem eiga rétt á 
réttindagæslu samkvæmt frumvarpinu geti verið þannig staddir vegna fötlunar sinnar að 
Jþeir geti hvorki tjáð vilja sinn varðandi einstök atriði né gert sér grein fyrir hlutverki 
persönulegs talsmanns. Vandséð er hvemig unnt er að styðja fatlaðan einstakling til að 
taka sjálfur ákvarðanir sem hann er í raun ófær um að taka vegna fötlunar sinnar. í þeim 
tilvikum getur staðan orðið sú að það verði persönulegi talsmaðurinn sem tekur 
ákvörðunina. Virðist sú staða í beinu ósamræmi við tilgang frumvarpsins, sem er að 
tryggja fötluðum möguleikann á því að taka sjálfur upplýstar ákvarðanir um persónuleg 
málefni sín, sbr. skýringar við IV. kafla þess. Fram kemur að við undirbúning 
frumvarpsins var mikið rætt um stöðu þessara einstaklinga, LÍ tehxr afar mikilvægt að 
áfram verði rætt um stöðu þeirra.

2. í 9. gr. frumvarpsins er nánar fjallað um þau tilvik þar sem einkum getur reynt á aðstoð 
persónulegs talsmanns við fatlaðan einstakling. Þar segir bæði í 1. og 2. tölul. að hinn 
persónulegi talsmaður hjálpi hinum fatlaða við að taka upplýstar ákvarðanir. LÍ telur 
orðalagið óheppilegt. Orðalagið „ að hjálpa;‘ má skilja þannig að hinn fatlaði fái hjálp við 
ákvörðunina sjálfa, sem ekki virðist tilgangur frumvarpsins. Að mati LÍ er mikilvægt að 
breyta þessu orðalagi þannig að sagt verði að hinn persónulegi talsmaður styðji hinn 
fatlaða við undirbúning upplýstrar ákvörðunar hans.

3. f 2. tölul. 1. mgr. 9. gr. er fjallað um persónuleg málefni hins fatlaða einstaklings. Meðal 
persónulegra málefna sem hér eru talin falla undir eru upplýstar ákvarðanir, s.s. um

læknisaðgerðir. í II. kafla laga um réttindi sjúklinga nr. 74/1997 er fjallað um upplýsingar 
og samþykki vegna meðferðar heilbrigðisstarfsmanna. LÍ telur mikilvægt að muna í þessu 
sambandi að það þarf samþykki sjúklinga fyrir hvers konar meðferð, ekki einvörðungu 
læknisaðgerðum. Orðalag 2. tölul. 1. mgr. 9. gr. frumvarpsins er að þessu leyti þrengra en 
rétt er. Leggur LÍ til að í staðinn fyrir orðin: svo sem um iæknisaðgerðir í 2. málsl. 2. 
tölul. 1. mgr. 9. gr. komi orðin: svo sem um meðferð heilbrigðisstarfsmanna. I 3. mgr. 6. 
gr. laga um réttindi sjúklinga er um það fjallað hvemig standa skuli að öflun samþykkis 
sjúklings, sem ekki getur tileinkað sér upplýsingamar. í þeim tilvikum er gert ráð fyrir að 
upplýsingamar skuli veittar nánum vandamönnum eða lögráðamanni, sem á þá við í þeim 
tilvikum að sjúklingurinn hefur verið sviptur lögræði. í ljósi tilgangs frumvarpsins sýnist 
eðlilegt að inn í 3. mgr. 6. gr. laga um réttindi sjúklinga verði bætt tilvfsun til persónulegs 
talsmanns fatlaðs einstaklings þannig að ljóst sé að nauðsynlegar upplýsingar sem ber að 
veita í aðdraganda samþykkis fyrir meðferð megi veita þessum talsmanni. Breytingu í 
þessa veru á 3. mgr. 6. gr. laga nr. 74/1997 þyrffci því að setja inn í 12. gr. frumvarpsins.

4. í 10. gr. frumvarpsins er fj allað um þagnarskyldu trúnaðarmanna fatlaðs fólks og 
persónulegra talsmanna þeirra. LÍ telur að í ákvæðið vanti svohljóðandi málslið, sem komi 
aftan við 10. gr. eins og hún er í frumvarpinu: Þagnarskyldan helst þó að hinn fatlaði 
einstaklingur andist og þó að trúnaðarmaður eða persönulegur tálsmaður láti a f störfum. 
Verður þagnarskylduákvæði þá sambærilegt þagnarskylduákvæði laga um réttindi 
sjúklinga. LÍ telur þetta nauðsynlegt, m.a. í Ijósi þess að persónulegur talsmaður á að 
styðja hinn fatlaða við undirbúning ákvörðunar er snýr að meðferð heilbrigðisstarfsmanns. 
Persónulegi talsmaðurinn mun í þvi ferli fá vitneskju um viðkvæmar persónuupplýsingar 
hins fatlaða einstaklings, sem mikilvægt er að ríkasta þagnarskylda gildi um.

LÍ leyfir sér að benda á framangreind atriði í frumvarpinu og telur mikilvægt að þær
breytingar sem hér eru lagðar til verði gerðar á því, standi til að samþykkja það sem lög frá
Alþingi.

